
Добра вечер почитувани гости и почитувани членови на Американското катче во 
Скопје. Големо задоволство ми е да бидам денес овде со вас.   
 
Честитки до Катчето по повод третата годишнина! 
 
Можеби забележавте дека не реков „нашето“ Американско катче.  Тоа е затоа што 
Американските катчиња не се производ на Амбасадите на САД, туку се резултат на 
партнерство.  Ова Американско катче е плод на долгогодишната и продуктивна 
соработка со Градската библиотека „Браќа Миладиновци“. 
 
И со Мировниот корпус, исто така, имаме одлична соработка.  Во Американското 
катче, волонтерите на Мировниот корпус држат часови по конверзација на 
англиски,  часови по обраќање пред публика, и даваат разни презентации.  Им се 
заблагодарувам на сите оние кои одвојуваат од своето време и даваат придонес 
овде.  Со секое ваше доаѓање во Катчето, вие учествувате во градењето на заемна 
доверба помеѓу Република Македонија и Соединетите Држави.  
 
Со ова Американско катче, ние им овозможуваме на луѓето од сите возрасти да ги 
задоволат своите интереси и љубопитност и да тргнат по патот на откривањето на 
она, што книгите и Интернетот, секој на свој начин, го овозможуваат.   
 
Некои доаѓаат за да истражуваат за проект што им треба за на школо или факултет.  
Некои за да позајмат книга само затоа што сакаат да уживаат во читање.  Некои 
доаѓаат за да се сретнат со други кои сакаат да дознаат повеќе за Соединетите 
Држави, или за да го вежбаат или да го усовршат своето познавање на англискиот 
јазик.  Без разлика кој е мотивот, секој посетител на Американското катче, овде ќе 
наиде на отворена врата, топло добредојде, и богатство на информации.   
 
Со задоволство ќе ви најавам дека наскоро ќе има уште повеќе начини за 
студентите да дознаат за можностите за учење во Соединетите Држави, бидејќи 
планираме да го прошириме нашиот едукативен и советодавен центар овде. 
 
Во светот денес има повеѓе од 300 Американски катчиња.  Од моите колеги во 
Вашингтон разбрав дека ова катче е едно он најсилните и најактивните.  Им 
честитам на вработените за нивната посветеност да го направат ова Катче модел во 
регионот. 
 
За овие три години на постоење, Американското катче во Скопје има примено 
повеќе од 3.000 посетители и беше домаќин на повеќе од 350 програми.  Ви 
пожелувам уште многу илјадници посетители и уште многу стотици програми во 
иднина.  Нека иднината на ова Катче биде исто толку светла и весела како што е и 
самото тоа. 
 


